
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N1318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Հիմք ընդունելով «Նորմատիվ իրավական ակտերի մասին» օրենքի 34-րդ հոդվածի    1-ին մասը՝ Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2017 թվականի հոկտեմբերի 5-ի «Հսկիչ-դրամարկղային մեքենային և ցանցային կապի միջոցներին ներկայացվող տեխնիկական պահանջները, հսկիչ-դրամարկղային մեքենան հարկային մարմնում գրանցման և գրանցումից հանման կարգն ու հսկիչ-դրամարկղային մեքենայի կիրառության կանոնները հաստատելու մասին» N1318-Ն որոշման (այսուհետ՝ Որոշում) մեջ կատարել հետևյալ փոփոխություններն ու լրացումը՝
1) Որոշման N1 հավելվածի՝
ա.	2-րդ կետում լրացնել նոր՝ 9-րդ ենթակետ՝
«9)	unix timestamp՝ ժամանակը վայրկյանների տևողությամբ հաշվառելու միջոց, որտեղ հաշվարկը սկսվում է 1970-ի հունվարի 1-ից։»,
բ.	5-րդ կետի 1-ին ենթակետի է պարբերությունը շարադրել նոր խմբագրությամբ՝
է.	SIM քարտով՝ նվազագույնը 3G կապուղիով վերադաս հարկային մարմնի տեղեկատվական համակարգին միանալու հնարավորություն, ինչպես նաև WIFI ցանցին և Ethernet-ին (համապատասխան փոխարկիչի միջոցով) միանալու հնարավորություն,,
գ.	7-րդ կետը շարադրել նոր խմբագրությամբ՝
7.	ՀԴՄ սարքը քանդելու (պատյանը բացելու) դեպքում պետք է իրականացվի ֆիսկալային ռեժիմի անջատում, սարքի գաղտնագրման բանալիների ջնջում և ՀԴՄ սարքի պատյանը փակելու դեպքում առանց գաղտնագրման բանալիներ վերականգնող համապատասխան գործիքի հնարավոր չլինի գործարկել սարքը:,
դ.	12-րդ կետի 9-րդ ենթակետը շարադրել նոր խմբագրությամբ՝
9) տոկոսային կամ գումարային զեղչի հաշվարկ.,
ե.	15-րդ կետը շարադրել նոր խմբագրությամբ՝
«15. Ֆիսկալային հիշողության մեջ գրանցվում է հետևյալ տեղեկատվությունը (ֆիսկալային տվյալներ)` 
	Գրառման տեսակը
	Նկարագրություն
	Ձևաչափ

	ՀԴՄ գրանցում
	r:<time>, <tin>, <crn>, <serial>

	ՀԴՄ գրանցում
	Գրանցման ժամը unix timestamp տեսքով
	<time>   

	
	ՀԴՄ-ն կիրառող հարկ վճարողի հաշվառման համարը
	<tin>      

	
	ՀԴՄ-ի գրանցման համարը
	<crn>     

	
	ՀԴՄ գործարանային համարը
	<serial>  

	ՀԴՄ ապաակտիվացում
	c:<time>,<tin>,<crn>,<serial>

	ՀԴՄ ապաակտիվացում
	ՀԴՄ ապաակտիվացման ժամը unix timestamp տեսքով
	<time>   

	
	ՀԴՄ-ն կիրառող հարկ վճարողի հաշվառման համարը
	<tin>      

	
	ՀԴՄ գրանցման համարը
	<crn>     

	
	ՀԴՄ գործարանային համարը
	<serial>  

	Բաժնի ստեղծում
	nd:<time>,<departmentId>,<taxMode>

	Բաժնի ստեղծում
	Բաժնի ստեղծման ժամը unix timestamp տեսքով 
	<time>   

	
	Տվյալ բաժնի համարը
	<departmentId>  

	
	Հարկման տեսակի նույնականացման համարը
	<taxMode>       

	ՀԴՄ վաճառքի կտրոնի տպում
	p:<time>, <id>, <lottery-info>, [<receipt-info>]

	ՀԴՄ վաճառքի կտրոնի տպում
	Կտրոնի տպման ժամը unix timestamp տեսքով
	<time>   

	
	ՀԴՄ կտրոնի համարը
	<id>      

	
	ՀԴՄ կտրոնի ֆիսկալ համարը
	<lottery-info>

	
	{<dId>:<totalWithTax>:<tax>} յուրաքանչյուր բաժնի համար, բաժանված ստորակետներով
	<receipt-info>     

	
	 Բաժնի նույնականացման համարը
	<dId>               

	
	Ընդհանուր գումարը տվյալ բաժնում՝ ներառյալ ԱԱՀ
	<totalWithTax>      

	
	Ընդհանուր ԱԱՀ գումարը տվյալ բաժնում
	<tax>        

	Կտրոնի վերադարձ
	p:<time>, <id>, <crn>, <serial>

	Կտրոնի վերադարձ
	Կտրոնի տպման ժամը unix timestamp տեսքով
	<time>   

	
	Վերադարձվող կտրոնի համարը
	<id>      

	
	Վերադարձի կտրոնի համարը
	<tin>       

	
	ՀԴՄ գրանցման համար
	<crn>     

	Համաժամանակեցում
	s:<time>, <status>

	Համաժամանակեցում
	Համաժամանակեցմանժամը unix timestamp տեսքով
	<time>   

	
	1- եթե համաժամանակեցումը հաջողվել է
	<status>

	
	0- եթե համաժամանակեցումը չի հաջողվել
	



2) Որոշման N3 հավելվածի՝
ա.	15-րդ կետում «որն» բառից հետո լրացնել «առավելագույնը 3 ժամվա ընթացքում» բառերը,
բ.	16-րդ կետը շարադրել նոր խմբագրությամբ՝
«16.	Սպասարկման կենտրոնը իրավասու ղեկավար անձի կողմից ՀԴՄ-ի անսարքության մասին տեղեկանալուց հետո Երևան քաղաքում 24 ժամվա ընթացքում, իսկ մարզերում 72 ժամվա ընթացքում ստուգում է անսարք ՀԴՄ-ն և անհրաժեշտության դեպքում ՀԴՄ կիրառող կազմակերպության ղեկավարի կամ պատասխանատու անձի հետ կազմում է ՀԴՄ-ն անսարք լինելու վերաբերյալ ակտ: ՀԴՄ կիրառողի պահանջով սպասարկման կենտրոնը Երևան քաղաքում 24 ժամվա ընթացքում, իսկ մարզերում 72 ժամվա ընթացքում ՀԴՄ կիրառողին տրամադրում է ժամանակավոր օգտագործման ՀԴՄ վերանորոգման աշխատանքների ամբողջ ժամանակահատվածի համար,  իսկ ՀԴՄ սարքի վերանորոգման անհնարինության մասին ակտ կազմելուց հետո՝ առավելագույնը 10 աշխատանքային օր ժամկետով:»,  
գ.	20-րդ կետն ուժը կորցրած ճանաչել:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հիմնավորում
«Հայաստանի Հանրապետության կառավարության 2017 թվականի հոկտեմբերի 5-ի N1318-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման

1. Իրավական ակտի անհրաժեշտությունը (նպատակը).
Նախագծի ընդունման նպատակը՝ ՀԴՄ սպասարկող կազմակերպությունների կողմից ՀԴՄ սարքի խափանման դեպքում սարքի ստուգման, անսարքության վերաբերյալ համապատասխան ակտի կազմման և անհրաժեշտության դեպքում ժամանակավոր օգտագործման համար փոխարինող սարքի տրամադրման գործընթացների կանոնակարգման նպատակով համապատասխան ժամկետների սահմանումն է, ինչպես նաև ՀԴՄ-ին ներկայացվող որոշ տեխնիկական պահանջների վերանայումն ու հստակեցումն է:
2. Կարգավորման հարաբերությունների ներկա վիճակը և առկա խնդիրները.
Հայաստանի Հանրապետության կառավարության 2017 թվականի հոկտեմբերի 5-ի N1318-Ն որոշմամբ (այսուհետ՝ Որոշում) սահմանված են, մասնավորապես՝ ՀԴՄ-ին և ցանցային կապի միջոցներին ներկայացվող տեխնիկական պահանջները և անսարքություն հայտնաբերելու դեպքում ՀԴՄ-ները սպասարկման կենտրոն ներկայացնելու և վերջինիս կողմից ՀԴՄ-ների վերանորոգման աշխատանքներին վերաբերող կարգավորումները:
Հայաստանի Հանրապետությունում գործող կապի առաջատար օպերատորների կողմից ներկայացված տեղեկանքների համաձայն՝ ՀԴՄ-ների միջոցով հարկային մարմնի տեղեկատվական բազա տվյալների ուղարկման, ինչպես նաև ընթացիկ սպասարկման իրականացման համար անհրաժեշտ շարժական կապի ապահովումը իրականացվում է առավելագույնը 3G կապուղու միջոցով, քանի որ փոխանցվող տվյալների ծավալը փոքր է: Մինչդեռ, Որոշման 5-րդ կետի 1-ին ենթակետի է պարբերության համաձայն՝ ՀԴՄ-ն պետք է ունենա SIM քարտով՝ 4G (+), 3G, 2G և GPRS կապուղիներով, WIFI, Ethernet պորտով համացանցի միջոցով վերադաս հարկային մարմնի տեղեկատվական համակարգին միանալու հնարավորություն:
Որոշման N3 հավելվածի 15-րդ և 16-րդ կետերին համապատասխան՝ ՀԴՄ-ի աշխատանքի ընթացքում անսարքություն հայտնաբերելիս` պատասխանատու անձը պարտավոր է անջատել ՀԴՄ-ն և դրա մասին անհապաղ տեղեկացնել իր ղեկավար անձին, որն սպասարկման կենտրոնին տեղեկացնում է ՀԴՄ-ի անսարքության մասին: Սպասարկման կենտրոնն ստուգում է անսարք ՀԴՄ-ն և անհրաժեշտության դեպքում ՀԴՄ կիրառող կազմակերպության ղեկավարի կամ պատասխանատու անձի հետ կազմում է ՀԴՄ-ն անսարք լինելու վերաբերյալ ակտ: ՀԴՄ կիրառողի պահանջով սպասարկման կենտրոնը ՀԴՄ-ի վերանորոգման աշխատանքների ամբողջ ժամանակահատվածի ընթացքում ՀԴՄ կիրառողին տրամադրում է ժամանակավոր օգտագործման ՀԴՄ: Խնդիրն այն է, որ Որոշմամբ սահմանված չեն հստակ ժամկետներ վերոնշյալ գործընթացների իրականացման համար:
3. Առկա խնդիրների առաջարկվող լուծումները.
Նախագծով առաջարկվում է վերանայել ՀԴՄ-ին ներկայացվող՝ SIM քարտով՝ 4G (+), 3G, 2G և GPRS կապուղիներով վերադաս հարկային մարմնի տեղեկատվական համակարգին միանալու հնարավորության պարտադիր պահանջը՝ սահմանելով SIM քարտով՝ նվազագույնը 3G կապուղիով միանալու հնարավորություն: Հարկ է նշել, որ ՀԴՄ-ների համար 4G տեսակի կապուղու պահանջի սահմանման դեպքում որևէ առավելություն չի ստեղծվում, հետևաբար՝ 4G-ի պարտադիր պահանջի հանումը որևէ խնդիր չի ստեղծի, ավելին՝ կնպաստի շուկայում առաջարկվող սարքերի ներդրման գործընթացի գործարկմանը: Միաժամանակ, խմբագրվել են կապուղու վերաբերյալ պահանջները՝ տարընթերցումներից խուսափելու նպատակով:
Նախագծով առաջարկվում է նաև սահմանել հստակ ժամկետներ՝ ՀԴՄ-ի անսարքության վերաբերյալ սպասարկման կենտրոնին տեղեկացնելու, վերջինիս կողմից անսարք ՀԴՄ-ն ստուգելու, անհրաժեշտության դեպքում սպասարկման կենտրոնի կողմից ժամանակավոր օգտագործման ՀԴՄ տրամադրելու գործընթացների իրականացման համար:
Քանի որ ներկայումս ՀԴՄ-ի միջոցով զեղչի հաշվարկները իրականացվում են ոչ միայն տոկոսային, այլ նաև դրամային հաշվարկների միջոցով, ուստի նախագծով առաջարկվում է ավելացնել դրամային զեղչի տեսակը, որը հնարավորություն կընձեռի հարկ վճարողների կողմից կիրառել զեղչի առավել ճկուն տեսակներ:
Նախագծով առաջարկվում է նաև հստակեցնել ֆիսկալային հիշողության մեջ գրանցվող տեղեկատվությունը (ֆիսկալային տվյալները), ինչը նպատակաուղղված է ֆիսկալային հիշողությունում պահվող տեղեկատվության քանակի մեծացմանը, որն իր հերթին կապահովի ՀԴՄ սարքի խափանման դեպքում անհրաժեշտ տեղեկատվության լիարժեք պահպանումն ու անվտանգությունը:
Ստուգող պաշտոնատար անձի կողմից ստուգման կամ ուսումնասիրության հանձնարարագրի համարով ֆիսկալ հաշվետվություն տպելու և հարկային մարմնի տեղեկատվական համակարգ տեղեկություն ուղարկելու գործառույթը գործնականում չի կիրառվում, ինչպես նաև ՀԴՄ-ի միջոցով ստուգման գործառույթի իրականացման համար, ոչ միայն ֆիսկալ հաշվետվության տպման, այլ նաև ստուգման հանձնարարագրի տպման համար նախատեսվում է մշակել առանձին իրավական ակտ և այդ իրավական ակտով սահմանել ՀԴՄ-ի միջոցով իրականացվող ստուգման գործընթացին առնչվող գործառույթների ընթացակարգը, ուստի նախագծով առաջարկվում է ուժը կորցրած ճանաչել  վերոնշյալ դրույթը:
4. Կարգավորման առարկան.
Նախագծի կարգավորման առարկան ՀԴՄ-ին ներկայացվող որոշ տեխնիկական պահանջների վերանայումն ու հստակեցումն է, ինչպես նաև ՀԴՄ-ի անսարքության դեպքում այդ մասին սպասարկման կենտրոնին տեղեկացնելու, վերջինիս կողմից անսարք ՀԴՄ-ն ստուգելու, անհրաժեշտության դեպքում սպասարկման կենտրոնի կողմից ժամանակավոր օգտագործման ՀԴՄ տրամադրելու գործընթացների իրականացման համար ժամկետների սահմանումն է:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
6. Իրավական ակտի կիրառման դեպքում ակնկալվող արդյունքը.
Նախագծի ընդունման արդյունքում ակնկալվում է հարկային մարմնի տեղեկատվական համակարգին միանալու նպատակով ՀԴՄ-ի համար սահմանել SIM քարտով՝ նվազագույնը 3G կապուղիով միանալու հնարավորության պարտադիր պահանջը: Միաժամանակ, կսահմանվեն ժամկետներ՝ ՀԴՄ-ի անսարքության վերաբերյալ սպասարկման կենտրոնին տեղեկացնելու, վերջինիս կողմից անսարք ՀԴՄ-ն ստուգելու, անհրաժեշտության դեպքում՝ սպասարկման կենտրոնի կողմից ժամանակավոր օգտագործման ՀԴՄ տրամադրելու գործընթացների իրականացման համար:

